
Santiago
Santiagupa kartan
Kay kartatagami  Santiago  iskribiran,
Jesucristupi kriyiq masinkunaman. Paymi

Jerusalén pwiblupi kriyigkunapa rikagnin
karan. Manami Jesucristupa dusi apustulninku-
namantachu karan. Ashwanmi, Jesucristupa
uknin karan (San Marcos 6.3; Galatas 1.19).
Piru Jesucristo kawsayatinraqgami, mana
kriyiranchu Dyuspa Akrashan Cristun nirqga

(San Juan 7.5). Wanur kawsayatinragmi
payqga kriyiran. Chaymantaragmi Santiago
apustul Pedruwan, apustul Juanwan Israel
masinkunataqa Jesucristupa shumaq

rimaynintaqa yachachiranllapa (Galatas 2.9).

Chaynuqgami Santiaguqa intrachikuran michka
qgischakarpis Dyusllapi yarpur kusa aligrila
kawsanallapapaq (1.2-18); chaynulla michka
kusa imayjun, mana imayjun kagkunamapis
ama ukmanta rikanakurchu kawsanallapapaq
(2.1-13).  Ashwanmi chigapta Dyuspi Kkriyir,
ukninchikkunata yanapar Dyus munashannu
kawsashunllapa  (2.14-26). Chaynulla
intrachikuran llulla imatapis ama parlanapaq
(3.1-12), chaynulla Tayta Dyuspi allita kriyir
mafakunallapapaq ima (5.13-18).

Santiagumi saludakun
1 Nuga Santiagumi Taytanchik Dyusta,
chaynulla Amitunchik Jesucristuta sirbini.

Chaymi tukuy qamkuna Israel pwiblupa dusi
ayllunkuna karmapis, wakpi kaypi uklaw
pwiblukunapi tagkunata saludashunillapa.

Dyuslaman marfiakushun yachayniyjun kanapaq

2 Kriyig masiykuna, Jesucristupi kriyir
munashanta rurashaykillaparayku qischashutin-
llapaqa, aligriyayllapa. 3 YacChanchikllapami
payrayku qischakarqa, mana yangallachu
gischakanchik nir. Ashwanmi masta paylapi
yarpur shachinakunchik. 4 Chayrayku
gischashutinllapamapis mana shaykuq,
Taytanchik Dyuspi kriyirlla shachinakuyllapa.
Chaynuqami kusa allinlata yarpuq, ruraq
wamrankunana kayankillapa kanqa.

5> Mayqannikillapapis, Dyus munashanta rurar
mana yactharqa, mafiakuy payman. Paymi, mana
pingqashurchu, mana anyashurlamapischu,
ashwan aligriyar, kusata intrachishunqallapa
tukuy imata. 6 Chaymi payman mafiakurqa, tukuy
shunquykiwan allita kriyiy: Uyapamangami
nir. Ama yarpuychu: Manachi uyapamangachu
nirqa. Chay mana wuyapamangachu nir
yarpuggami, imanutaq marpa yakunmaqga
wayra shamutin wakman kayman kusalata
magqchikan, chay yupay. 7% Chaynulla, Dyus
mana uyapamangachu nir yarpuggami
yarpunllapa: Kananmantaqa Dyustana sirbishaq
nir. Chaymantaqa allagkamanga, Dyusta
qungar, qashan yarpun chay imankunalapina.
Chaynu shiminlawan rimar kriyiq karqa, amana
yarpungachu: Dyusmi yanapamanga nirqa.
Chaga manariimapipis yanapanqachu Dyusqa.

Imanumi imayjunkuna, mana imayjunku-
namapis kanqa

9 Dyusninchikmi mana imayjun Kkriyiq
masinchikkunataqa, kusa runa nishapaq
rigsin. Chayrayku aligriyanqgallapa. 10 Uk kusa
imayjun kriyig-shuypaqa, tukuy imankunata
tukchir  chinqachirpis, ama llakingachu.
Ashwan aligriyanqa. Chaqa chay mana kriyiq
imayjunkunaqa, qiritukunapa tuktun vyupay,
das chinqayanqga. 11 Rupay kusata rupayatinga,
¢manachu qiritukuna futkutin, tuktunkunaqa
shumaq kashanmantagqa futkur das chakin?
Chaynumi chay tuktukuna yupay, chay mana
kriyiq kusa imayjunkunaqa, chay imankunata
tantakushankunawanga, pulla chinganqa.

Imakunapirikarirmapis shachinakushunllapa

12 Kusa shumaq runami kanqa, riqchaq
imakunapi rikarir shachinakuqqa. Chaymi
wanutinmapis, Dyusqa kurunata qurna tukuy
tyimpupaq kawsachinqa. Chaqa payta tukuy
munaqgkunatagami chayllata arnisha. 13 Uk
runa imapi rikarir uchakunarqga, Dyusta
ama uchachanqachu: Paymi kay imata
rurachimanayan nirqa. Dyusninchikgami
mana ima riqchaq uchakunataga ruranchu.
Chaynulla payga mana mayqantapis ima mana
allinkunataqa rurachinchu uchakunanpaqqa.
14 Nataq uk runataqami paypa yarpuynin mana
allin kashanrayku, animachin mana allinkunata
rurar uchakunanpaqqa. 15 Chaymi chay mana
allin yarpuyninkuna shunqunpi ratakur,

uchakuchin.  Chaynami mana tantyakarchu
uchakurllana, wanun.

16 Munashay kriyig masiykuna, amami
imamantapis ingafiakankillapachu. 17" Chaqa
Dyusninchikmi unaq syilumanta-pacha
tukuy chiqgap allin kagkunata qumanchik.
Paymi rurasha tukuy rigchaq syilumanta
achkirachimagninchikkunata. Chaynulla kusa
allin kashannullami maydiyapis kar, mana
kambyakangachullantu pasaq yupayqa. 18 Paymi
imakunatapis kusa allinlata riman. Chaymi chay
rimashankunapi kriyishanaqga, washar mushuq
kawsaytana qumanchikllapa. Chayraykumi
payqa tukuy rurashankunamanta akramanchik,
punta wamrankunana kanallapapaq.

Dyus rimashanta kasushun

19 Munashay kriyig masiykuna, allita
uyakuyllapa ukkuna rimatinqa. @Ama dasqa
rimayllapachu. Naypaqtaga yarayllaparaq,
chaymanta rimanaykillapapaqqa. Ama das
pifiakur yakapakayllapachu. 20 Chaqa pifiakuq
runaqami, Dyus munashantaqa mana ruranchu.
21 Piru gamkunaqa, Dyus munashanlata rurarna
tukuy mana allinkunata, chaynulla kusala saqra
millanaypaq uchakunata imaqa dijayllapana.
Ashwanmi Dyuspa rimayninta shumagqta
intrakar kasuyllapa. Chaqga paypa rimayninmi
kusa pudirniyjun Kkar, shunquykillapapiqa
ratakushana washakanaykillapapaq.

22 Chayraykumi Dyuspa rimayninta, ama
uyakurlachu allita intrakar rurayllapa. Piru
“Nugami allin runa kar, rimayninta uyani” nir

mana kasurqami, ingafiakayankillapa. 23 Chaymi
mayqganpis Dyuspa rimayninta uyakur mana
kasurga, uk runa ispijupi qaqllanta rikaq
yupayla. 24 Chaqa chay ispijupi kaqga chaypi
karqa, qaqgllanta rikayan “Kaynu kani” nirmapis.
Chaymanta ashurqa, dasna qungar, mana
yathannachu imanumi qaqllan karan nir
Chaynullami chay mana kasukugkunapis,
Dyuspa rimayninta uk ratulapaq uyan.
Chaymantaqa manana uyakushantaqa
kasunllapanachu. 25 Ashwan washakananpag,
Dyus mantakushankunata kasur, chaylata rikar
mana qungar, chay rimashanlata ruratinga,
Dyusqa kusa shumaqgpaq rigsir tukuy imapi
yanapanga.

26 Uk runa, “Nuga allin Dyusniypi kriyiq kani”
nir yarpuqga, ama mana allinkunata rimanan-
pagnachu tantyachinqa qallunta. Mana qal-
lunta tantyachigqami: “Allin Dyusniypi kriyini”
nirqa, paylla ingafiakayan. Chaynu tukurqgami
mana chiqaptaga Dyuspi kriyinchu. 27 Ashwan
kaynuraqmi Taytanchik Dyuspa kusa allin shu-
maq yacChachikuyninqga: Watukur yanapanapaq
chay gischakaq wakchitakunata, byudakunata,
ima. Ama rurashunpischu runakunapa mana
allin rurayninkunataqga, amariqchaquchayjunna
kanallapapag.

2

Imayjun mana imayjuntapis chayllata rikaypaq
1Qamkuna kriyiq masiykuna, kusa pudirniyjun
Amitunchik Jesucristupi kriyigkuna karqa,
tukuyta munayllapa, ama wakinlatachu.

2 Yarpushunllapa kayta: Kriyiq masiykuna, tan-
takasha katkillapa, ¢hamunman ishkay runakuna.
Uknin uru surtijayjun, mudanankunapis kusa
Chaniyjun. Uknin-shuypaqa mana imayjun, lliki
ishkiyaq mudananmapis. 3 Chaymanta chay kusa
imayjun chayta ninkimanllapa: Kay shumaq
samanapi samay nir.

Chaymanta chay mana imayjunta-shuypaqa
ninkimanllapa: Chayllapi qamga shay, manaqa
chay pachapi tay nir.

4 Chaynu tukurgami, jwis yupay tukuyankil-
lapa, mana allin yarpuynikillapawanga. Chaqa
ukninta shumaqta rikayankillapa, ukninta-
shuypaga mana.

5 Munashay kriyiq masiykuna, ¢allinchu
kanga chay mana imayjunkunata pinqgar
chaynu ruranapaq?  Uyakuyllapa nuqga kay
nishayta: Dyusmi kay pachapi runakuna mana
imayjunkunataqa, ashwan akrasha paypina
kriyinanllapapaq. Chaymi chay kriyishankunana
paykunapaggqa imankuna vyupayqga kanqa.
Chayna chay mana imayjunkunana Dyuspa
pullan tanqa, shumaq mantakuyashanpina.
Chayllatami arnisha Tayta Dyusqa tukuy payta
munagkunataqa. ¢ Nataq qamkuna-shuypagami
chay mana imayjunkunata pinqgar, kusala
imayjunkunalata shumagqta rikankillapa. ¢Piru
manachu kwintata qukankillapa chay kusa
imayjunkunaqa kusata qischar ingafashurllapa
kusa imayjun tikrakasha, chaynulla aysachakur
ima awturidadkunaman apashunllapa
nirqa? 7 Chaynullami paykunaga Amitunchik

Jesucristutapis  Chignir, mana allinkunata
rimanllapa.

8 Dyus nitin mantakushankunapimi nin:
“Llakiy runa masikikunapaq, imanutaq
qampa kwirpuykillapaq lakinki chaynulla”
nir. Chaymi chay nishannulla rurarqa,
Dyuspaqga kusa allinta rurayankillapa.
9 Piru mana imayjunkunata pingar, kusa
imayjunkunalata munarga, Dyus mantakushanta
mana kasushaykillaparayku, paypa naypanpiqa
uchayjunna kankillapa. 10-11 Chaqa Dyus
mantakushanqami ninpis: “Runa kar, warmi
karpis, ama ukwan ukwan punuyllapachu.
Ama wanuchikuyllapachu” nir. ~ Chaymi uk
runa, Dyusta kasunanrayku mana ukwan
punuyarpis, piru wanuchikurqa uchayjunna.
Chaga Dyus mantakushantaga  manari
chigaptaqa kasuyanchu. Chaymi Dyusninchik
mantakushankunata kasuyar, ashlilata mana
kasushaqa, payga tukuy mantakushanpaqgna
kastigamanchik, mana kasushaykichu
nir. 12 Allita yachashaykillapanu, Dyusmi
rikamanchik, allintachush Wamran Jesucristupi
kriyinchikllapa manaqachu mana nir. Chayrayku
imata rurarpis, imata rimarpis Washakuq
Jesucristupaq yarpur kawsaypaqg. Chayna
pay yanapamasha ama ima mana allinkunata
ruranapaq. 13 Allita yachayllapa, Dyusninchikmi
chay mana llakipakugkunataqa, mana
llakipanqachu.  Piru chay llakipakugkunata-
shuypaqa, llakipanqa.

Jesucristupi kriyirqa, rurashun pay nishanta

14 Kriyiq masiykuna ¢allinchu kanqa uk runa
shiminlawan “Nuqaqa Jesucristupi kriyini”
ninanpaq? Jesucristupi allipta kriyirqa, pay
nishanta ruranman. Yanqalla Kkriyini nir,
mana kasurqa, mana washakayta puytinchu.
15 Ma vyarpushun, wuk kriyig masinchik
bidanta pasananpaq mana mudanayjun, mana
mikunayjunchu kanman. 16 Chaymantaqa
mayqannikillapa chay Kkriyiq masinchikta
mana imata qur, mana imawanpis yanapar,
ninkimanllapa: Dyus yanapashunga. Rir,
mishkita mikur, imawanpis qufiukuy nir.

Chaynu nirqa, ¢Jesucristupi imanu kriyiqtaq
kankillapa? 17 Mana yanaparqga, yanqa shimik-
illawan kriyinkillapa. Manami alliptaga tukuy
shunquykiwanqga kriyinkichu. Chaqga chaynu
karqa, Jesucristo nishantaga manari rurayankil-
lapachu.

18 Mayqanllaga niyanqa:

—Qamgqgami Jesucristulapi kriyinki, piru mana
yanapakunkichu. Nuga-shuypaqga runa masiyta
imapipis yanapani, allinta tukur.

¢Imanutaq rikachimayta puytinki Jesucristupi
kriyini nir, pay mana nishanta rurarqa? Piru
nugaqami, Jesucristo nishanta rurar, puytini
rikachishuyta, alliplata paypi Kkriyini nir
19 Qamgami Dyusga ukla nir kriyini ninki.
Mana kasushaykirayku dyablukuna yupay
rurayanki. Chaqa dyablupismi kriyin, Dyus
kan nir  Chaymi chaynu kriyir manchakur
chukchukyarllapamapis, mana kasunchu. 20 jay,
runa yaru! ¢(Imanutaq puytiyman intrachishuyta?
Kriyirla, mana allin kagkunata rurarqga, mana

washakankichu. Chaqa yanqallari kriyinki.

21 Kwintata qukayllapa. Unay rukunchik
Abrahamtami, Dyusqa niran: “Munamayarqga
wamraykita nugarayku  wanuchiy” nir.

Chaymi wamranta wanuchinanpagna Kkatin,
Dyusqa “Kayqami allita kriyiman” nir, mana

wanuchichiranchu. Ashwanmi paytaqa
uchankunamanta pirdunar, mana uchayjun
runapaqna rigsiran. 22 Abrahammi Kkriyir,

kasuran Dyusta. ChaymiDyusninchik yanaparan,
mas allita paypi kriyinanpaq. 23 Chaynumi
Dyus nitin iskribikashakunaqga kumplikaran:
“Abrahammi allita Dyuspi kriyiran. Chaymi
Dyusninchikqa rigsiran mana uchayjun
runapagnachu”. Chaymi paypaqqga niqgllapa:
“Dyuspa amigunna” nir. 24 Chaynu allita
kasushami, Dyusninchikqa wamrankunapaqgna
rigsimanchik. Piru yanqa rimarla kriyishaqa,
mana.

25 Yarpuyllapa chay warmi  Rahab
shutiqpipis. Payqami kusa waynasapa
karan. Chaymantaqa Dyuspi Kkriyir, paylatana
kasuran. Chay warmisitami Israel runakunapa
riparakuqninkunata, wasinpi pakar uklaw
nantana Kkacharan, kuntragninkuna ama
tarinanpag. Chayraykumi, Dyusninchikqa
chay warmitaqa, tukuy uchankunamanta
pirdunar, manana uchayjunpaqnachu rigsiran.
26 Chaymi yacChanchik, kusa allinmi Dyusta
kasunapaq nirmapis. Chaga ¢manachu
kwirpunchikpa amaynin tukukatinqa
wanunchikna? Chaynullami rimarla Kkriyini nir
mana allinkunata rurayarqa wanusha yupayna



Santiago 3:1 X Santiago 3:5-6

kanchikllapa.
3

Qallunchikta tantyakachishun

1 Kriyig masiykuna, kay yachachikugkunatami
Dyusqa masta rikar yachamanchik allintachush
paypaq yachachikunchik nir. Chaymi kay
nuganchikkunamanta yachachikuq kayta
munarga, Dyus nishanta karanta rurashunllapa.
2 YaChashanchiknu tukuy-ari pantar uchakunchik.
Chay mana pantar allinlata rimagqami kusa allin
runa, kusa intrakaq ima. Chaynu karmi tukuy
kwirpunta imapipis tantyakachiyta puytin.

3 Yachashanchikllapanu, = ¢manachu bistyapa
aqrunman frinuta ¢huranchik kasumanapaq?
Chay taksha frinitulawan puytinchik chay atun
animalta purichiyta may munashanchiktapis.
4 Kwintata qukashun chay atun barkukuna-
paqgpis. Kusa atun Kkatinmapis, wayrakuna
kumsar uklawta apayatinpis, runakunaga uk
palitalawan tikrar, puytinllapa apayta may
munashantapis. 56 Chaynullami qallunchikpis.
Kwirpunchikmanta mas uchkulala karmapis,
kusata alabakan, “Tukuy imatami puytini
rurayta” nir. jAyayay! iQallunchikqgami ninapa
chispitannu! ¢Manachu ninapa chispitan mirar
rupachin kusa achka muntikunata? Chaynullami
gallunchikpis, kwirpunchikpi kar, tukuy ima
rigchag mana allinkunata rimachimanchik.
Infyirnumanta dyablupa yarpuyninkunami
gallunchikta mana allinkunata rimachir,
bidanchikta dafian, kusa uchayjunna kanapagq.

7Runagami mansuchayta puytin tukuy rigchaq
utiq animalkunata, pariq kurukunata, yakupi taq
kurukunata, largu kurukunamatapis. Tukuy
chaykunatami mansuchayta puytin. 8 Piru
mayganpis manami galluntaga tantyachiyta
puytinllapachu. Qallunchikqami uk bininu
wanuchikuq yupay. Chaymi dasla mana
allinkunata rimachir uchakuchimanchikllapa.

9 jAy imatataq yachanchikllapa! Chay
gallunchiklawan Taytanchik Dyusta shumagqta
alabanchik. Chaymantaga dasna runa
masinchikkunata musyanchik. Runakunatagqami
Dyusninchikga paynu rik¢haqta rurasha. Chaynu
katinqa, ¢pitaq kanchik musyanapaq Dyus
rurashantaqa? 10 Kriyiq masiykuna, manami
allinchu ashlilata chay shiminchiklawan Dyusta
alabar, chaymanta musyakunapaqqa. 11 Ma,
yarpuyllapa. ¢Yaku nasimugmantachu llugshiyta
puytinman mishki yakuwan, ayaq yaku?
12 Uyamay kriyiq masiykuna, ¢uba yuraqachu
pugqunman iguskunata? iManaqachu igus
yurapis puqunman asaytunakunata? Manami!
Chaynullami kachi yaku nasimugmantapis, mana
mishki yaku llugshiyta puytinchu.

Kaynumi kawsanllapa Dyusmanta
'yacChakugkunaga

13 Qamkunamanta uk yacChachikuq kusata
yaChar intrakaq karqa, rikachikungari chay
imanu kashantaga. Chayna wakinkunapis rikar
chayllata rurananpaq. Qamkunamanta uk kusa
yachaq karqari, ama kusa kani nir alabakarchu
shumaqta kawsanga. 14 Piru mayqgannikillapa

kusa yaChaq kani nirmapis, inbidyusu Kkar
tukuy imayjun kayta munarqa, ama “Kusa runa
kani” ninqallapachu. Chaqga chaynu tukurqami
chiqgap kagmanta mana allintachu tukuyanllapa.
15 Chaymi chay yacChayninllapaga, = mana
Dyusmantachu kanqa. Ashwanmi runakunapa
yachaynin, chaynulla dyablupa ya€haynin imana
kayanqa. 16 Chaqa chay inbidyusukuna, tukuy
imata munagkunaqa, imanupis mana shumaqta
kawsaytaqa puytinllapachu. @ Ashwan mana
allinkunata tukurmi kawsanllapa.

17 Piru Dyuspa yachayninwan kagkunagami
manana chaynuchu kawsanllapa. Paykunagami
kusa  shumaqta  kawsanllapa, manana
uchakurchu. Manana pifiakunllapapischu. Manami
wakinkunalatachu uyakunllapa. Ashwan
kusa llakipakugkuna karmi, allinkunalata
ruranllapa. Mana imatapis pakarchu,
allita rimanllapa. Yachachikushannullami
kawsanllapa. 18 Chay shumaq tananllapapaq
yaChachikugkunaqami, imallataga tarpuq yupay,
shumagna kawsanllapa. Chaymi maydiyaqa
manana Chigninakur imachu rurayanqa pullana
Dyus munashantaqa.

4

Ama kay pachapa imankunata munapakuylla-
pachu

1 ¢Imapagtaq qamkunapura anyanakur
maqganakur ima kawsankillapa? Chay mana
allinkunata munashaykillaparaykumi, mana
shumaqtagqa kawsankillapachu. 2 Qamkuna

imata munar, mana Kkunsigiyta puytir
wanuchikunkillapa  kunsiginaykillapakaman.
Chaynu imata munarqga, kusata inbidyanakur,

maqganakunkillapa. Chagqa Dyusta mana
maflarmiri, mana kunsigiyta puytinkillapachu
munashaykillapataqa. 3 Mafiakunkillapapismi
gustuykillapalata ruranayKkillapapag.

Chaymiri Dyusqa mafakushaykillapataga mana
qushunllapachu.

4 iAy, qamkuna Dyuspi mana allita kriyir, ukpi
ukpina yarpugkuna! ¢Manachu yachankillapa kay
pachamanta kaq tukuy imakunata munagkunaqa
Dyuspa kuntranna kanchikllapa nir? Chaymi
mayqanpis kay pachamanta kaq tukuy
imakunata munagkunaqa, Dyuspaqga kuntranna
tikrakayan. 5 Chaqa allita yarpuyllapa, Dyus nitin
iskribikashakunapimi nin: “Dyuspa Ispiritunmi
gamkunapi kawsan. Payqa, munashurllapa kusa
silusu. Chaymi mana munanchu paymanta
chiganchakanallapapaqgga” nir. 6 Piru Dyusmi
kusa allin kar kusata yanapamanchikllapa.
Chaqa chay iskribikashakunapimi nin:
“Dyusqami kusa kani nigkunamantaqa chiqgan-

_chakan. o )
Piru chay mana kusa kani ima nigkunata-

shuypaqa kusalata yanapan” nir.
7 Chay-ari Dyuslata tukuy shunquykillapawan

kasur, dyablutaga ama  kwintacharchu
shachinakuyllapa. Chaynuqami qamkuna-
mantaqa ashungana. 8 Chayna Dyusman

tukuy shunquykillapawan gimikayllapa.
Chayta ruratkillapa, Dyuspis gamkunaman
shamuyangqa. Uyankillapa uchayjunkuna:

Uchayjun  makikillapata  paqar, amana
uchakuyllapachu. Uyankillapa, qgamkuna tukuy
shunquykiwan Dyusta mana munagkuna:
Amana ima uchatapis rurayllapachu.
Ashwan Dyusninchiklatana munayllapa,
shunquykillapapis chuya yaku yupay shumaq
kananpaq. 9 Mana allinta tukushaykillaparayku
llakir, waqayllapa. Kananqa asikuyta
dijarna, wagqayllapa. Aligriyayta dijarna,
llakiyllapa. 10 Chaynulla ama kusa kani nirchu
tukuy  shunquykillapawan  Amitunchiklata
kasuyllapa. @ Chaynugami kusa puytiqpagna
tikrar, aligriyachishunqallapa.

Amami rikar yaChanakushunllapachu

11 Kriyig masiykuna, amami washaykillapata
rimapanakunkillapachu. Chaqga kriyiq masikipa
washanta rimar, jwisnu tukur rikar yacharga
“Dyus mantakushanmanta mas puytiq kani” niq
yupayna kankillapa. Chaynu kusa mas puytiq
kaninirqa, Dyus mantakushanta kuntrar manana
kasuyankillapachu. 12 Dyuslami mantakushanta
qumashanchik. Paylami jwisninchikpis. Chaymi
payla puytin runakunata rikar ya¢har washayta,
manaqa chinqachiymatapis. Piru qamdga, ¢pitaq
kanki rikar yachanaykipaq runa masikitaqa?

Manamiyachanchikchu allaq imami pasamashun
nirpis

13 Uyamayllapa gqamkuna, tukuy imata
munagkuna. Ninkillapami: “Kananmi,
manaqga allagmi rishun chay may pwibluman.
Chaymi uk afiuta nigusyuta rurar, qillayta
ganashun” nir. 14 Piru manami yachankillapachu

imami allagga pasashuyanqallapa nirmapis.
¢Rantikashachuri  bidaykillapaqa? ¢Manachu
puktaymaqga uk pachapi rikarir, qashan das
chinqan? Chaynullami bidaykillapawanpis
pasan. 15 Ashwan chay yarpuyashaykillapata
ruranarqa, niyllapa: “Amitunchik munatinmi,
kawsar imatapis rurashun, managa mana” nir.
16 Piru qamkunaga, mana chayta yarpurchu,
kusana kani niyankillapa. @ Manami chayqa
allinchu. 17Uk runa, Dyus nishanta yachar, kaymi
allin ruranaypaq nir mana rurarqga, uchayjunna.

S

Uyakuyllapa kusa imayjunkuna

1jUyakuyllapa kayta kusa imayjunkuna! Diyaku-
nami Chamunga kusata qischakanaykillapapaq.
Chaypaq waqar, qayChakuyllapa. 2 Tukuy chay
Chaniyjun imaykillapaqami ismunqga, kusa
shumaq mudanaykillapapis kurur tukukangqa.
3 Chaynulla uruykillapa, qillaynikillapapismi
muqusyanga. Chaynu muqusyarmi uk tistigu
yupay kuntraykillapa tikrakanqa: “Mana
imayjunkunata mana yanapachimashaykichu”
nir. Achka qillayta munashaykillaparayku,
chay mana allin yarpuynikillaparayku ninapi
rupaq yupay chingar tukukankillapa. Jwisyu
diya Chamuyatingami, mana imayjunkunata
michar, imaykillapata tantakunkillapa. 4 Mallki
tantaq runakunata mana pagrashaykichu.
Chaymi pagunkunaga rimaq yupay, Dyusman
mafiakusha. Qamkunapa kuntraykillapa
shasha, ingafiashaykillaparayku. Kusa puytiq

Dyusninchikmi uyasha chay trabajagkunata,
pagunkunapaq mafiakugta. 5 Kay pachapimi
gamkunaqa kusa shumaq bidata pasar,
kwirpuyki munashanlata rurar, animalkuna

yupay gurduyashaykillapa. Listunami
kankillapa jwisyu diyapi wanuchikashana
kanaykillapapaq. 6 Chaga gamkunagari

kusa allin runakunata, mana allinta tukusha
kanman yupay, wanuchiraykillapa. Piru chaynu
ruratkillapamapis paykunaqa mana imalatapis
rimaranllapachu.

Kriyir ama shaykurchu Dyusman mariakuyllapa

7 Kriyiq masiykuna, allita kriyiyllapa
Amitunchikpi. Payrayku qischakarpis,
ama disanimakuyllapachu. Chaynulla ama
yarpuyllapapischu: ¢Ima tyimpuraq shamunga?
Kusatami tardan nirqa. Yarpuyllapa uk
tarpukuqgpi. @ Payqgami tarpukurqa, yarakun,
tamya ishkir simillanta winachitin, allin
kusichayjun kananpaq. & Chaymi, imanutaq
tarpukuq yarakun, chay yupay qamkunapis
allita kriyir, ama disanimakurchu yarakuyllapa
Amitunchik shamunankaman. Chaqa pay
shamunanqgami shipchana. ° Uyankillapa kriyiq
masiykuna. Rikamanapaq jwisninchikqami
shipchamunna. Paymi punkitunchikpina.
Chaymi willashunillapa, ama mayqannikil-
lapapatapis  kuntranta rimanaykillapapag.
Chayna jwisninchikpa rikayninpiqa amana
kastigakashanachu kanaykillapapaq.

10 Kriyiq masiykuna, Dyuspa rimagninkunami
kusata gischakashallapa. Chaynu qischakarpis,

masta kriyiranllapa Dyuspi. Mana disan-
imakurchu, kusa allita yachachikuranllapa
paypaqg. Paykunami rikachimanchik,

chaynu qischakarpis, ama chiqanchakanapaq
Dyusninchikmanta. 11 Uk kriyiq masinchik
gischakar, allita Dyusninchikpi Kkriyirqa,
kusa shumagmi kanga nuganchikkunapaqqa.
Qamkunagami uyapashaykillapa, Jobmi
kusata qischakarmapis shachinakur allita
sirbiran Dyusninchikta nir. Chaymantaqa
Dyusninchik llakipar, kusata yanaparan.
Kwintata qukayllapa:  Dyusninchikqa kusa
allita yachan llakipakuyta. Chaymi uchayjun
kashamapis, kastigamananchikmantaga ashwan
pirdunamanchik.

12 Piru kriyiq masiykuna, tukuy nishushay-
manta masta willashunillapa ama juranaykil-
lapapaq. Amami syilupaq, kay pachapaq ri-
marmapis jurayllapachu. Chaymi imapaqpis
“Chiqap” nitkillapaqa, chigap kanga. “Mana”
nitkillapapis, mana kanqa. Rimashaykillapataqa
rurayllapa, Dyusninchik ama kastigashunanlla-
papaq.

13 Mayqannikillapa qischakar llakiyarqa,
Dyusman mafiakuyllapa. Mayqannikillapa
aligri karqga takir ima Dyusta alabayllapa.
14 Mayqannikillapa gishaq karqa, willayllapa
kriyigkunata rikar yachachikugninkunata, paykuna
shamur, Dyusman mafiakunanllapapaq. Chayna
Amitunchikpa shutinpi mafiakur kwirpunta
asaytiwan salanqallapa. 15 Tukuy shunqunwan
kriyir, mafakutinllapagami, Amitunchik chay
gishaqtaqa alliyachinqa. Mana allinta tukur

uchakusha katinmapis, uchankunamanta
pirdunanga. 16 Chayrayku mana allinta
tukurmapis, ama pakayllapachu. Ashwan

kriyiq masinchikkunata niyllapa: “Kay ima
mana allintami tukusha kani” nir ~ Chayna
uknikillapapaq uknikillapapaq Dyusman
mafakuyllapa, uchaykillapata pirdunar,
alliyachishunanllapapagq. Uk kusa allin runa
tukuy shunqunwan mafakutinga, Dyusqa uyar,
tukuy mafiakushanta ruran. 17 Yarpushun Dyuspa
rimaqnin Eliaspi. Payqami nuqanchik yupay
runala karan. Piru tukuy shunqunwan Dyusman
mafiakutin, kimsa afu-y-midyuta tamya mana
ishkiranchu. 18 Chaymanta qashan tamya
ishkinanpaq mafakutinga, allipta ishkimuranna.
Chaymi tarpukashakuna allipta winatin, shumaq
kusichakuna karan pachapiqa.

19 Kriyiq masiykuna, qamkunamanta uk kriyiq
masikillapa uchakur, Dyusmanta ashusha katin,
mayqannikillapa Dyusman gashan tikramurqa,
kusa allinta rurasha kanqa. 20 Chaynugami
chay uchayjunpa bidanta washayan wanunan-
manta. Chaynullami Amitunchikpis pirdunanga
kusa achka uchankunamanmatapis.

Chaynumi kanqa.

